
proficisci Leodium, ubi accepit in quatuor temporibus post Cineres, primam Tonsuram, quatuor Minores, et subdiaconatum. Deinde profectus est Ganduum, et a Cornelio Iansenio suscepit Diaconatum in Sabatho sitientes, et Presbyteratum in Sabatho sancto, et in octava Paschae cecinit Lovanii solemniter primam Missam cum Diacono, et Subdiacono anno Domini 1570.


Eodem anno ad initium Octobris, rogatus a Patribus ut doceret Theologiam Scholasticam, assensus est, et quamvis non audisset nisi partem aliquam p.ae partis et 3.ae part. Tamen iactans in Domino cogitatum, docuit totam primam partem annis duobus, et partem p.ae 2.ae uno anno, et 2.am 2.ae duob. annis, et initium 3.ae partis alio anno. Itaque concionatus est sex primis annis, et anno septimo cessavit a Concionibus iam fractis viribus, et docuit sex ultimis annis, proinde primo anno solum concionatus est. Ultimo anno solum docuit, quinque intermediis simul concionabatur, et docebat. Neque ab exhortationibus domi habendis, neque a confessionibus audiendis liber erat. Scholam Theologicam Lovanii primus N. aperuit. Nam usque ad eum diem non permisit Universitas ut nostri publice docerent. Et quoniam Michael Baius insignis alioqui Doctor multas opiniones sequebatur, quae videbantur declinare ad novos errores Lutheranorum, quaeque damnatae fuerant a Pio Quinto Pontefice anno 1570. Animadvertens N. non desse multos, quibus eae opiniones placerent, coepit eos refutare non sub nomine Doctoris Michaelis, sed sub nomine veterum, vel novorum haereticorum. Eo tempore cogitans N. linguam Hebraicam, valde utilem esse ad intelligentiam sacrae scripturae, applicuit animum ad eam linguam discendam, et cum didiscisset alphabetum ad aliquo perito illius linguae, et aliqua rudimenta grammaticae; Confecit ipse sibi Grammaticam hebraicam faciliori

